
Saga skíðaiðkunar á Ísafirði

Skíðafar

Vetraríþróttir eiga sér langa sögu hér á Ísafirði, einkum þó og sér í lagi skíðaíþróttir. Skíði höfðu verið notuð til samgangna að vetri allt frá landnámi, en hitt var síður þekkt að þau væru notuð til skemmtunar og afþreyingar. Þegar fram liðu aldir virðist hafa dregið úr notkun skíða og kunnáttunni hafa hrakað meðal alls almennings.

Um aldamótin 1900 höfðu norskir hvalveiðimenn veiðistöðvar allvíða um Vestfirði. Margir þeirra höfðu þar vetrarvist og iðkuðu þá „skíðafar“ sér til skemmtunar og gagns. Margir Vestfirðingar lærðu af þeim kúnstina að fara á skíðum og ekki síður að búa þau til. Á Ísafirði voru þó skautahlaup vinsælli tómstundaiðja á seinni hluta 19. aldar og í byrjun þeirrar 20. Þegar Pollinn lagði á vetrum kom fólk saman í hópum og naut útivistar á kyrrum og fögrum vetrarkvöldum og söng jafnvel svo að undir tók í fjöllunum. Engar heimildir eru til sem greina frá keppni í skautahlaupi, heldur var þetta fyrst og fremst útivist og skemmtun.

Dr. Björn

Það var dr. Björn Bjarnason frá Miðfirði, yfirkennari við barnaskólann á Ísafirði, sem fyrstur hvatti Ísfirðinga til að leggja stund á skíðaíþróttina sér til ánægju og heilsubótar. Hafði hann forgöngu um að skólabörn væru send á skíði en hægar gekk að kynna íþróttina fyrir hinum fullorðnu. En veturinn 1905 – 1906 pantaði Emil Strand, kaupmaður, 20 pör af skíðum og greip þá um sig mikill skíðaáhugi í bænum, jafnt hjá ungum sem öldnum. Voru skíðasvæðin einkum tvö, í hlíðinni innan við Grænagarð og í Stórurð, þar sem hægt var að renna sér alla leið niður á ísilagðan Pollinn.

Fyrstu skíðin

Ekki var óalgengt að skíðafar væri tíðkað á heimasmíðuðum skíðum. Allir kannast við tunnustafaskíðin sem börn fengu gjarnan til að leika sér á en nokkuð var einnig um vandaðri smíð. Oft voru skíði smíðuð úr rekaviði, en beygjurnar voru gerðar með vatnshitun eða að lýsi var borið á skíðin og þeim síðan haldið við glóð á meðan þau voru beygð.
Ath: Hér hvar???
Hér má sjá skíði sem Jón Hagalínsson í Hjarðardal í Önundarfirði smíðaði í byrjun 20. aldar og eru þau með fyrstu skíðum sem Önfirðingar eignuðust. Vísast eru þetta kvenna- eða unglingaskíði en karlaskíði voru á þessum árum heldur lengri og efnismeiri. Skíðin voru mest notuð til ferðalaga og þá var ekki óalgengt að menn bæru á baki sér 20 – 50 kílóa bagga. Einn stafur var notaður til að stjaka sér áfram og til að styðja sig við og stýra í rennsli. Í bröttum hlíðum var stafnum stundum stungið í klofið og setið á honum til að draga úr ferðinni. Hefðbundinn fótabúnaður voru íslenskir skór og tvennir ullarsokkar. Væri mikið frost voru skór úr steinbítsroði notaðir í stað sauðskinnsskónna. 

Skíði Bárðar

Skíði Bárðar Tómassonar eru nokkuð yngri, smíðuð á árunum upp úr 1930, Bárður var skipaverkfræðingur á Ísafirði og gerði talsvert af því að smíða skíði, enda mikill hagleiksmaður. Skíðin eru með tájárnum með hökum fyrir skósólann og ál með smellu aftur fyrir hælinn. Þessar bindingar voru kallaðar smellubindingar eða Rexbindingar og voru algengar allt fram til 1950. Þær þóttu einkum góðar göngubindingar. Búnaður af þessari gerð var notaður í fyrstu skíðakeppnum á Ísafirði. Skíðaskór voru úr leðri, ýmist norskir eða íslenskir. Notaðir voru sömu skór og sams konar bindingar, hvort sem menn fóru í svig eða göngu. Gönguskíðin voru venjulega heldur mjórri og léttari en svigskíðin, en í raun var munurinn óverulegur og menn ekki alltaf sammála um hvernig skíði væri best að nota.

UMF Árvakur

Skíðaáhugi minnkaði mikið á árum fyrri heimsstyrjaldarinnar en á þriðja og fjórða áratugnum lá vegur íþróttarinnar á Ísafirði aftur upp á við. Má m.a. þakka það Ungmennafélaginu Árvakri sem Guðmundur Jónsson frá Mosdal stofnaði árið 1917. Á árunum 1932 – 1936 gekkst félagið fyrir skíða-námskeiðum og fékk norskan kennara, Helge Torvö, til starfans. Þá gaf félagið Barnaskóla Ísafjarðar 30 pör af skíðum til að efla áhuga barna á íþróttinni. 

Einherjar

Skátafélagið Einherjar tók íþróttina einnig upp á sína arma og hóf að gangast fyrir skíðakeppnum í bænum. Varð skíðaiðkun einn aðalþátturinn í vetrarstarfi félagsins. Ein fyrsta skíðakeppnin sem heimildir eru um á Ísafirði var kappganga Einherja sem fram fór við Valhöll, hús félagsins í Tungudal. Á þessum árum var einungis keppt í göngu og stökki en árið 1938 efndu Einherjar til svigkeppni í Stórurð til að kynna greinina fyrir Ísfirðingum og var þess ekki langt að bíða að bæjarfélagið eignaðist frækna kappa á því sviði. Margir af fremstu skíðaköppum Ísfirðinga á þessum árum komu einmitt úr röðum þeirra Einherja, m.a. fyrsti Íslandsmeistari Ísfirðinga, Magnús Kristjánsson.

Skíðafélag Ísafjarðar

Árið 1934 gekkst Ólafur Guðmundsson forstjóri fyrir því að stofnað var Skíðafélag Ísafjarðar. Þetta sama ár var stofnaður skíðaskóli félagsins, þar sem almenningi gafst kostur á að læra kúnstina að skíða. Aðsetur skólans var á Seljalandsdal. Þar höfðu þeir Ólafur og Aðalsteinn Jónsson kannað aðstæður nokkrum árum áður og komist að því að þar væri afburðargott skíðaland. Sumarið 1928 reistu þeir fyrsta skíðaskálann þar en hann brann þremur árum síðar. Var þá strax reistur nýr skáli og hlaut hann nafnið Skíðheimar. Eftir stofnun Skíðafélags Ísafjarðar fékk félagið umráðarétt yfir Seljalandsdal og gerði hann að miðstöð skíðaíþróttarinnar í bænum. 
Fyrstu árin þurfti skíðafólk að fara fótgangandi upp á Seljalandsdal, en á árunum 1938 – 1939 var lagður þangað akvegur og 1939 lét Skíðafélagið byggja nýjan skála úr timbri. Gamli skálinn stóð enn um hríð og var notaður áfram þegar mikið var um að vera á Dalnum. Nýi skálinn stóð allt til ársins 1953, þegar enn var byggt nýtt hús, nú steinsteypt og stendur það enn þann dag í dag.

Skíðafélag Ísafjarðar stofnaði til skíðaviku árið 1935 í samvinnu við Einherja, einkum fyrir hvatningu Gunnars Andrews. Skíðavikan vakti mikla athygli og kom hópur fólks siglandi með Súðinni frá Reykjavík af þessu tilefni. Hefur sú hefð að halda skíðaviku um páska haldist síðan, með stuttum hléum þó.

1942 tók til starfa nýr skíðaskóli Skíðafélags Ísafjarðar og starfaði hann fram um 1955, lengst af undir stjórn Guðmundar Hallgrímssonar. Auk hefðbundinnar skíðakennslu var nemendum kennt að búa sig til fjallaferða að vetri, meðferð korts og áttavita, hleðsla snjóhúsa að grænlenskum hætti og fyrsta meðferð á kalsárum og beinbrotum.

Keppnisfólkið

Skíðafélagið tók einnig fljótlega að sinna keppnisfólkinu. Félagið stóð fyrir því að þegar skíðamót Íslands var haldið í annað sinn, 1939, fór það fram á Ísafirði. Árið 1935 stofnaði félagið til Skíðamóts Vestfjarða og Fossavatnshlaupsins, sem enn er þreytt, þótt nokkur hlé hafi orðið af og til. Fossavatnsgangan, eins og mótið heitir nú, er ein elsta íþróttakeppni landsins sem enn er við lýði. Þá hefur keppni um Grænagarðsbikarinn í svigi farið fram árlega allt frá árinu 1946.

Öll urðu þessi mót til þess að auka mjög á áhuga Ísfirðinga á skíðaíþróttinni og komu flest íþróttafélög bæjarins að þessari grein á einn eða annan hátt. Auk skátafélagsins Einherja og Skíðafélags Ísafjarðar áttu knattspyrnufélögin Vestri og Hörður árum saman keppendur á skíðum og svo var einnig um Málfunda- og íþróttafélagið Ármann í Skutulsfirði. Fyrst í stað sendi hvert félag fyrir sig keppendur á mót utan Ísafjarðar en eftir að Skíðaráð Ísafjarðar var stofnað í árslok 1944 kepptu allir Ísfirðingar undir merkjum ráðsins utan héraðs. Eftir sem áður keppti hver fyrir sitt félag á innanhéraðsmótum. Í dag keppa hins vegar allir skíðamenn byggðarlagsins undir merkjum Skíðafélags Ísfirðinga.

Ísfirðingar hafa í gegnum tíðina verið afar sigursælir í skíðaíþróttinni. Íslandsmeistaratitlar í flokki fullorðinna eru orðnir hátt í tvö hundruð, auk óteljandi titla í flokkum unglinga og öldunga. Þá hafa 18 Ísfirðingar verið fulltrúar Íslands á Ólympíuleikum og hefur Ísafjörður átt fulltrúa á öllum vetrarleikum að frátöldum fyrstu leikunum í St. Moritz og leikunum í Sapporo í Japan, þegar enginn Íslendingur var sendur til keppni.  Laga hér

Dalirnir tveir

Árið 1968 varð bylting í öllum aðbúnaði skíðaáhugafólks þegar tekin var í notkun skíðalyfta á Seljalandsdal. Veturinn 1972 var svo bætt um betur þegar „efri lyftunni“ var bætt við, en hún dró skíðamenn upp í eina af bröttustu skíðabrekkum landsins. 
Mannvirki skíðasvæðisins á Seljalandsdal skemmdust mikið í snjóflóði árið 1994 og var þá farið að huga að nýjum stað til að iðka skíðaíþróttina. Fyrir valinu varð Tungudalur, næsti dalur við Seljalandsdal. Þar voru reistar tvær lyftur og skíðaskáli og ári eftir snjóflóðið var hægt að halda Skíðamót Íslands með miklum glæsibrag á Ísafirði. Fyrst í stað skíðaði fólk jöfnum höndum á Seljalandsdal og í Tungudal en undanfarið hefur svigskíðafólk átt sinn samastað í Tungudal. Skíðagöngufólk nýtur aftur á móti útiverunnar ýmist í skemmtilegri braut í sumarbústaðabyggðinni í Tungudal eða á Seljalandsdal þar sem komið hefur verið upp lýsingu fyrir þá sem bíða sólseturs áður en þeir fara draga fram útbúnaðinn. Bæta við
SKÍÐAFÉLAG ÍSFIRÐINGA

LÖG

1. gr.

Nafn félagsins er Skíðafélag Ísfirðinga

2. gr.

Hlutverk félagsins er að vinna að eflingu skíðaíþróttarinnar, einkum í Ísafjarðarbæ og nágrenni.  
3. gr.

Þessum tilgangi hyggst félagið ná meðal annars með því að hvetja sem flesta til þátttöku, sjá fyrir kennslu með námskeiðum eða öðrum aðferðum, gangast fyrir kappmótum og  stuðla að árangri afreksfólks í skíðaíþróttinni ásamt að útbreiða þekkingu á henni eins og verða má í Ísafjarðarbæ.

4. gr.

Félagsmenn geta þeir orðið sem samþykktir eru á stjórnar- eða félagsfundum, enda liggi þá fyrir umsókn er greini frá nafni, kennitölu og símanúmeri viðkomandi aðila og greiði hann félagsgjald fyrir yfirstandandi ár.

Aðalfundur ákveður ár hvert félagsgjald, eftir tillögu stjórnarinnar.  Bjóða skal upp á fjölskylduárgjöld þar sem allir meðlimir sömu fjölskyldu eru skráðir félagar.  Heiðursfélaga má kjósa á aðalfundi, ef fram kemur um það skrifleg tillaga og sé hún samþykkt með 2/3 atkvæða fundarmanna.  Aðeins þeir menn, sem unnið hafa félaginu mikið gagn eða styrkt það rausnarlega geta orðið heiðursfélagar.  Heiðursfélagar eru gjaldfrjálsir en njóta fullra félagsréttinda.

5. gr.

Rétt til setu á fundum félagsins hafa allir félagsmenn sem greitt hafa árgjald yfirstandandi árs.
6. gr.

Allir félagsmenn verða að virða lög og samþykktir félagsins. Brjóti einhver félagsmaður lög félagsins, eða vinnur gegn félaginu eða komi þannig fram að því sé vansæmd að, getur stjórnin vikið honum úr félaginu.  Heimilt er að víkja félögum úr félaginu ef þeir hafa skuldað árgjöld fyrir meira en eitt ár og ekki greitt skuld sína þrátt fyrir ítrekaðar inheimtutilraunir.  Viðkomandi getur ekki fengið upptöku í félagið fyrr en skuld hans er greidd og öðrum skilyrðum verið fullnægt.  Viðkomandi getur skotið máli sínu til aðalfundar sem hefur æðsta úrskurðarvald.

7. gr.

Greiðsla félagsgjalda skal fara fram fyrir maímánuð ár hvert og skal upphæð þeirra ákveðin á félagsfundi.

8. gr.

Reikningsár félagsins er almanaksárið. Reikningum skal lokað 7 dögum fyrir aðalfund og þeim skilað til endurskoðenda félagsins.

9. gr.

Aðalfundur félagsins skal haldinn fyrir 1. júní.  Til aðalfundar skal boða með tryggum hætti og með minnst 10 daga fyrirvara.  Afl atkvæða ræður úrslitum á aðalfundi nema við lagabreytingar. (sjá 12 gr.)  Á aðalfundi skal kjósa í stjórn sjö menn, fimm í aðalstjórn og tvo í varastjórn, tvo endurskoðendur og einn til vara.  Skal stjórnin kosin skriflega, formaður sérstaklega en hinir í einu lagi.  Stjórnin skiptir með sér verkum.  Heimilt er að kjósa í(stjórn er heimilt að tilnefna í) eftirtaldar nefndir:  Fjáröflunarnefnd, alpagreinanefnd, norrænugreinanefnd, brettanefnd, skíðavikunefnd, blaðanefnd, mannvirkjanefndir og mótanefndir.

10. gr.

Dagskrá aðalfundar skal vera:


1. Skýrsla stjórnar.

2. Stjórn leggur fram endurskoðaða reikninga félagsins.


3. Umræður um skýrslu og reikninga.


4. Lagabreytingar.

5. Kosning stjórnar fyrir næsta starfsár.



6. Önnur mál.
11. gr.

Lögum félagsins verður aðeins breytt á aðalfundum félagsins. Tillögum til lagabreytinga skal skila fjórtán dögum fyrir aðalfund til stjórnar og skal stjórn í fundarboði geta þess ef lagabreytingatillaga hefur komið fram.

Nái lagabreytingatillaga samþykki 2/3 hluta fundarmanna telst hún samþykkt. Aðalfundur er lögmætur ef 12 félagsmenn eru mættir til fundarins.

12. gr.

Stjórn skiptir sjálf með sér verkum og skal hún gera með sér skriflega verka- og ábyrgðarskiptingu sem skal liggja frammi á skrifstofu félagsins.  Einnig skal koma þar fram verka- og ábyrgðarskipting nefnda.

13. gr.

Stjórnin er kjörin til eins árs í senn.
14. gr.

Stjórn félagsins ræður málefnum félagsins með þeim takmörkunum sem lög þessi setja. Hún tekur ákvarðanir um starfsemi og er ábyrg fyrir fjárreiðum og skuldbindingum félagsins.  Stjórninni er heimilt að veðsetja eignir félagsins og taka lán fyrir þess hönd.  Slíkir gjörningar eru gildir séu þeir undirritaðir af stjórninni.  Hún skal sjá um samskipti við sérsambönd og bandalög og bæjaryfirvöld, semja fjárhagsáætlun, hafa eftirlit með störfum nefnda með mánaðarlegum fundum, úthluta verðlaunum á stærri mótum og ganga frá ráðningu á starfsmönnum félagsins.

15. gr.

Stjórnarfundi skal boða með reglulegum hætti og minnst mánaðarlega.  Stjórnarfundur er ályktunarhæfur ef minnst þrír stjórnarmenn sækja fund. Afl atkvæða ræður úrslitum á stjórnarfundum. Ef atkvæði falla jafnt ræður atkvæði formanns.
16. gr.

Öll meðferð vímugjafa er stranglega bönnuð í keppnis- og æfingarferðum á vegum félagsins. 

17. gr.

Stjórn félags er skylt að efna til almenns félagsfundar ef minnst 1/3 félagsmanna óska þess. Almennir fundir skulu auglýstir á tryggilegan máta með minnst fimm daga fyrirvara.

18. gr.

Leggist félagið niður eða sé því slitið á annan hátt, þá ber að afhenda allar eigur þess, bækur og skjöl, til stjórnar HSV til varðveislu.  Eignir þessar skulu þá aftur afhentar öðru félagi sem starfar að sama markmiði hér í Ísafjarðarbæ.

3. Markmið
Fjármálaleg

· Að reka félagið samkvæmt rekstraráætlun.

· Að reka félagið alltaf réttu megin við núllið.

Félagsleg
· Að efla félagsþroska og vitund.

· Að bjóða upp á heilbrigðan félagsskap.

· Að stuðla að forvörnum.

· Að félagsmenn temji sér heilbrigðan lífsstíl.

· Að félagsmenn læri að virða reglur og hlíta aga.

· Að efla tengsl og samgang við félagsmenn annarra félaga.

· Að læra að taka sigrum og ósigrum.

       Íþróttaleg
· Að vinna að eflingu skíðaíþróttarinnar.

· Að félagsmenn fái þjálfun og kennslu við hæfi.

· Að byggja upp afreksíþróttamenn.

· Að bæta líkamlegt og andlegt atgervi félagsmanna.

· Að tryggja greitt aðgengi að skíðaíþróttinni.

3.5 Kennsluskrá alpagreina

Áhersla er lögð á að hver skíðamaður þarf að læra alla neðangreinda færni og æskilegt er að ná sem flestu á réttu aldursskeiði.

Þótt öll færni náist ekki á réttum aldri, má ekki sleppa þeim þætti, heldur koma þeim smám saman inn eins fljótt og hægt er.

8 ára og yngri

· Geta gengið á skíðunum.
· Geta rennt sér og stoppað.
· Geta farið upp í lyftu.
· Geta rennt í plóg.
· Geta beygt í plóg.
· Geta farið í þrautabrautir.
· Kunna að leika sér tvö eða fleiri á skíðum.
· Geta skíðað í mismunandi landslagi.
· Getað skíðað samsíðaskíðun.
8 – 9  ára 
· Geta skíðað óháð með efri og neðri líkama.
· Geta skíðað stafalaus í mismunandi brekkum. 

· Geta skíðað með óháðri fótavinnu   (álag á annan fótinn í einu).
· Geta skíðað með mismunandi fótstöðu (bil á milli fótanna).
· Geta skíðað í ójöfnu landslagi.
· Geta skíðað með mismunandi halla (fram – miðja – aftur). 

· Geta skíðað með maga og bak í skjaldbökustöðu.
10 –11 ára
· Geta skíðað með efri líkama stöðugan.
· Geta skíðað jafnar beygjur  - bæði stuttar og langar þar sem hver beygja tekur við af annarri.
· Geta skíðað dýnamiska skíðun – niður / upp hreyfingu þar sem þessi hreyfing skilar upplosun / kraftaukningu.

· Geta skíðað mismunandi stóra beygjuboga í sömu ferð – beygjurnar tengdar saman.
· Geta skíðað í brunstöðu.
· Geta beygt í brunstöðu.
· Geta skíðað í miðjujafnvægi. 

· Geta skíðað með staftaki í svigi og stórsvigi. 

12 – 13 ára
· Geta skíðað í brunstöðu og beygt með hnjánum (báðum).
· Geta skíðað í brunstöðu og beygt með mjöðm og hnjám.
· Geta farið yfir hóla án þess að hoppa.
· Geta stokkið á hólum og lent mjúklega á miðju skíðanna framan í bratta, eða hæð.
· Geta skíðað risasvig í lágstöðu og hástöðu.
· Geta skíðað stórsvig  í lágstöðu og hástöðu með “vinkilstöðu”. 

· Geta skíðað með mismunandi fótbreidd í fjölbreyttu landslagi.
· Geta skíðað svig með “vinkilstöðu” og axlir í láréttri stöðu miðað við skíðin/snjó. 

· Geta snúið skíðunum (í neutral stöðu) áður en pressa er sett á skíðin. 

· Geta skíðað með mjöðm yfir miðju skíði. 

· Geta “haldið á móti” þeim kröftum sem myndast í gegnum beygjubogann.
14 – 15 ára
· Geta skíðað sóknarskíðun án þess að tapa hæð, óháð bratta og færi.

· Geta skíðað “pendul skíðun” (beygja í beygju) bæði í stórsvigi og svigi.

· Geta skíðað sóknar risasvig þar sem unnið er með flot – mátulegt kantgrip  miðað við landslag og færi (hné og mjöðm) og línuval.

· Geta skíðað  sóknar- stórsvig þar sem skíðamaðurinn vinnur með línuvali - beygjuboga - kraftbreytingar og “vinkilstöðu” til þess að hafa vald á brautinni.

· Geta skíðað svig með “vinkilstöðu” þar sem skíðamaðurinn vinnur með línuval - beygjuboga – kraftbreytingar. 
16 ára og eldri
· Geta nýtt bæði skíðin eftir landslagi, snjó, hraða og beygjuboga.
· Geta valið sér breidd á milli skíðanna sem passar miðað við landslag, færi og hraða.

· Geta skilað krafti úr einni beygju í aðra og myndað þannig hraðaaukningu.
· Kunna að nota hnévinnu beggja fóta til hámarks árangurs.
· Kunna að koma “aftan frá” inn í beygjuna, þar sem það passar.
· Þora að keyra “þrönga línu”, þar sem það passar.  

· Kunna að velja línuval í brautum miðað við landslag, hraða, færi og brautarlagningu. 

· Geta stjórnað keyrslunni í brautunum,  ekki láta brautina stjórna keyrslunni.
· Þora að keyra sóknarskíðun þar sem hendur og hné leiða sóknina.
· Geta keyrt keppnisbraut án þess að hugsa um tækniatriði í leiðinni (gleyma sér í sóknarkeyrslu).
Hafsteinn Sigurðsson, október 2007.
3.6 Kennsluskrá í skíðagöngu
Áhersla er lögð á að hver skíðagöngumaður þurfi að læra alla neðangreinda færi og æskilegt er að ná sem flestu á réttu aldursskeiði.  Þótt öll færni náist ekki á réttum aldri, má ekki sleppa þeim þætti, heldur koma þeim smátt og smátt inn eins fljótt og hægt er.

8 ára og yngri
· Geta sett skíði og stafi rétt á sig.
· Geta gengið á skíðunum án stafa.
· Geta gengið með hefðbundinni aðferð. 
· Geta gengið gæsagang upp brekkur með og án stafa.
· Geta rennt í plóg.
· Geta beygt í plóg. 
· Geta rennt sér og stoppað.
· Geta farið í auðveldar þrautabrautir.
· Geta skíðað í mismunandi landslagi. 
· Kunna að leika sér tvö eða fleiri á skíðunum.
9-10 ára
· Geta farið í rétta brunstöðu.
· Geta “stigið” í gegnum beygjur. 
· Geta ýtt sér með tvöföldu staftaki.
· Geta ýtt sér með tvöföldu staftaki og spyrnu.
· Geta skautað án stafa.
· Geta skautað upp brekkur.
· Geta beitt hefðbundinni aðferð með öllum afbrigðum.
· Geta beitt tvítakti í skauti.
11-12 ára
· Bæta tæknilega færni.
· Auka kraft, þol og liðleika.
· Bæta jafnvægi, stöðugleika og þyngdarflutning.
· Bæta samhæfingu handa og fóta.
· Geta skipt átakalaust á milli tækniatriða.
· Geta beitt hefðbundinni aðferð til jafns á við frjálsa aðferð.
13-14 ára
· Vinna áfram með grunnatriði í tækni.
· Viðhalda og bæta áður lærða tækni.
· Auka þjálfunarálag.
· Venjast skipulagðri þolþjálfun.
15 ára og eldri
· Auka þol, kraft, hraða og leikni.
· Viðhalda og bæta áður lærða tæknilega færni.
· Auka þjálfunarálag.
· Geta keyrt keppnisbraut án þess að hugsa um tækniatriði í leiðinni.
· Að innleiða afrekshugsunarhátt hjá þeim sem stefna á þátttöku í keppnis- og afreksíþróttum.

4. nóvember 2007 Stella Hjaltadóttir
4.2 Hlutverk og ábyrgðarskipting stjórnar
4.2.1 Stjórn 

Sér um stefnumótun félagsins.

Er skuldbundin til að fara að lögum félagsins.

Fer með allt vald Skíðafélagins milli aðalfunda þess.

Er ábyrg fyrir öllum daglegum rekstri félagsins.
Sér um allar skuldbindingar þess.

Stýrir nefndum félagsins.

Ber ábyrgð á fjáröflun félagsins.
Heldur utan um og uppfærir ,,handbók” Skíðafélagsins.

4.2.2 Formaður/varaformaður

Kynnir skýrslu stjórnar á aðalfundi.

Sér um samskipti við SKÍ.
Sér um samskipti við blaðanefnd.
Sér um samskipti við bæjaryfirvöld.
Gerir ráðningasamninga við þjálfara og skíðakennara félagsins í samráði við nefndir sem samþykktir eru af stjórn félagsins.
4.2.3 Gjaldkeri

Gerir fjárhagsáætlun.

Heldur utan um fjármuni, bókhald og hefur prókúru.

Gefur stjórn fjárhagsstöðu ef óskað er.

Gerir reikninga fyrir starfsárið og kynnir á aðalfundi félagsins.

Sér um innheimtu æfingar- og félagsgjalda.

Sér um greiðslu á launum þjálfara.

4.2.4 Ritari

Ritar fundargerðir félagsins.

Sér um skjalavörslu fyrir félagið.

Ritar öll bréf í nafni félagsins.

Sér um heimasíðu félagsins.

Sér um allan skrifstofubúnað félagsins.

4.2.5 Meðstjórnandi

Heldur utan um félagsskrá félagsins.
Skipuleggur skíðakennslu í samráði við nefndir og þjálfara.

Er tengiliður stjórnar við nefndir.

Sér um að panta æfingatíma í íþróttahúsum í samráði við nefndir og þjálfara.
Ber ábyrgð á æfingatöflum félagsins.

Umsýsla keppnisferða á vegum félagsins í samráði við nefndir og þjálfara.

5
Nefndir
     5.1    Alpa-, norræna- og brettanefnd

Hafa yfir umsjón með þjálfun og skíðakennslu á vegum félagsins, hver á sínu sviði.

Sjá um samskipti við þjálfara og skíðakennara og ganga frá stafssamningi við þá í samráði við stjórn.
Sjá um framkvæmd skíðamóta, hver á sínu sviði.

Bera ábyrgð á búnaði félagsins, hver á sínu sviði.

Eru ábyrgar fyrir samskiptum við rekstrarstjóra skíðasvæðisins.

Gefa út æfingatöflur í samráði við þjálfara.
Boða þjálfara á samráðsfundi með stjórn félagsins.

Eru ábyrgar fyrir að þjálfarar skili gögnum til félagsins, mætingaskýrslum iðkenda, bæði mánaðarlegum og eins í lok tímabils.

     5.2   Landsmótsnefnd

    Heldur utan um allt sem viðkemur Landsmóti.

Sér um samskipti við nefndir um allt er varðar keppni á Landsmóti.

     5.3   Andrésarnefnd

    Hefur yfirumsjón með fjáröflun fyrir Andrésarfara.

    Sér um skipulagningu á ferðatilhögun Andrésarfara.
     5.4   Mannvirkjanefnd

    Vinnur að uppbyggingu skíðasvæðisins.


    Kemur með hugmyndir að uppbyggingu til stjórnar félagsins.


    Fylgir eftir þeim hugmyndum sem samþykktar eru í stjórn.

5.5 Púkamótsnefnd
Sér um alla skipulagningu Púkamótsins.

Hefur samband við viðkomandi nefndir um keppni.
6 Starfsmenn
6.1 Þjálfarar
Tveir yfirþjálfarar eru hjá félaginu.

Stella Hjaltadóttir, íþróttafræðingur, er yfir norrænum greinum.

Kristján Gunnar Flosason, íþróttafræðingur, er yfir alpagreinum.

Aðrir þjálfarar: 
Atli F Rúnarsson, íþróttafræðingur, er yfir 8 ára og yngri alpagreina.
Ólöf Anna Benediktsdóttir,þjálfari 1 og 2, aðstoðarþjálfari Atla

Fanney Pálsdóttir, sjúkraþjálfari og skíðaþjálfari, er yfir 9-10 ára alpagreina.
Loftur Gísli Jóhannsson, aðstoðaþjálfari Kristjáns.
Stefán Pálsson, þjálfari 1, aðstoðaþjálfari Stellu. 

Aðstoðarþjálfari er til staðar samkvæmt mati þjálfara á samsetningu     hópsins, getulega og félagslega.

6.2 Starfslýsing þjálfara
Þjálfarar sjá um þjálfun auk ýmissa fræðslumála s.s. umhirðu skíða,  þjálffræði, forvarnafræðslu og næringarfræði.

Samstarfsfundir þjálfara eru haldnir mánaðarlega.
Þjálfarar skulu vera iðkendum til fyrirmyndar jafnt á æfingum sem í daglegu lífi. Þjálfarar skulu framfylgja stefnu félagsins og vera í samstarfi við foreldra. Þjálfarar fræða iðkendur um áhrif áfengis, tóbaks og fíkniefna á heilbrigði þeirra og árangur í íþróttum. Félagið sér þjálfurum fyrir fræðsluefni um áhrif vímuefnaneyslu á árangur í íþróttum.

Þjálfarar eru launþegar og eru laun samræmd og ræðst eftir aldri, menntun og reynslu. Allir þjálfarar þjálfa bæði stelpur og stráka þar sem ekki er kynskipt hjá Skíðafélagi Ísfirðinga.

7 Verkefnaskrá

7.1 Félagsstarf
Atburðadagatal fyrir alpagreina 6-12 ára og 13+  
September

8.-9. sept. Hornstrandaferð 13+

5.-16. sept. Skálagisting 11-12 ára

21.-23. sept. Kópaþrek 13-16 ára                    
Október

5. okt.  Gúffukvöld stelpur 15+

12.-13. okt. Maraþon 13+

Nóvember

9.-11. nóv.  Æfingaferð Akureyri 13+

26. nóv. Næringar- og forvarnarfyrirlestur 
29. nóv.  Preppnámskeið fyrir alla

Desember

2.des. Sundferð Bolungarvík 9-12 ára

8.des. Fjör í dalnum. 8 ára og yngri

15.-16.des FIS mót Akureyri 15+
21. des.- 8.jan. Æfingaferð Geilo 15+

27. des.- 8.jan. Æfingaferð Geilo 13-14 ára

Atburðadagatal fyrir göngu krakka 6-12 ára og 13+  
September

3. fundur með þjálfara

2. kökupartý hjá 13+

29. sund 9-12 ára

Október

6.-7. Æfingabúðir hjá 13+

12.-13. Hjólaskíðamaraþon hjá 13+

17. Kökupartý hjá 13+

26. Pizzupartý hjá 9-12

30. sund 13+

Nóvember

13. Pizza og video hjá 13+

18. Bíó hjá 9-12 ára

26. nóv. Næringar- og forvarnarfyrirlestur 
Desember

7. Jólagleði hjá 9-12 ára

8. jólagleði hjá 13+

18. sundferð hjá öllum

27.-6. janúar æfingarferð hjá 13
8 Skíðamót. Skíðafélag Ísfirðinga starfar samkvæmt stefnuyfirlýsingu ÍSÍ um barna og unglingaíþróttir og er ekki verið að verðlauna unga iðkendur nema allir séu verðlaunaðir. Þá reynir félagið að hafa mót fjölbreytt og hafa þar gleðina í fyrirrúmi. Tímar eru ekki teknir af yngstu iðkendum og þeir eru ekki að keppa fyrir utan fjórðunginn nema ef foreldrar fara með þá á Andrésar andarleikana. 
8.1 Heimamót barna.  Fjögur mót eru haldin í alpagreinum. Vestfjarðamót (9 ára og eldri), þrautabraut (8 ára og yngri), Ásgeirsmót (9 ára og eldri) og Púkamót Glitnis (12 ára og yngri). 
Í norrænum greinum Fossavatnsganga, Vestfjarðarmót, sprettganga Núps, Mjólkurstöðvarganga, gleðiganga og fleiri SFÍ göngur auk Púkamót Glitnis ( allt göngur fyrir 12 ára og yngri).
8.2 Heimamót fullorðinna. Garpamót, Vestfjarðamót og Ásgeirsmót í alpagreinum og Fossavatnsganga, Vestfjarðarmót, sprettganga Núps, Mjólkurstöðvarganga og fleiri SFÍ göngur í norrænum greinum.
8.3 Garpamót. Haldið ár hvert í alpagreinum og norrænum greinum á páskadag (skíðaviku) í samstarfi við styrktaraðila. 
8.4 Páskaeggjamót. Haldið ár hvert laugardag fyrir páska (á skíðaviku) í samstarfi við Samskip, bæði í norrænum- og alpagreinum.
8.5 Fossavatnsgangan. Þessi ganga er haldin einu sinni á ári og hefur fest sig rækilega í sessi og er nú orðin að alþjóðlegu móti.
Fossavatnsgangan er elsta skíðamót sem enn er við lýði á Íslandi og hefur jafnframt verið fjölmennasta skíðagöngumót landsins undanfarin ár, með 200-250 þátttakendur. Komin er hefð á að gangan fari fram fyrsta laugardag í maí og markar hún jafnan lok skíðavertíðarinnar hér á landi. Fossavatnsgöngunni er ætlað að vera vettvangur fyrir alla unnendur skíðaíþróttarinnar og hollrar útiveru, hvort sem það eru þrautþjálfaðir keppnismenn, útivistarfólk, trimmarar, byrjendur eða börn. Allir geta valið sér vegalengd við hæfi, og hversu breitt sem bilið verður á milli manna í brautinni, þá sameinast allir að göngu lokinni í hinu víðfræga Fossavatnskaffi, þar sem viðurkenningar eru veittar og borðin svigna undan kaffikrásunum.

Lengst af var aðeins ein vegalengd á dagskrá Fossavatnsgöngunnar, u.þ.b. 20 km leið frá Vatnahnjúk í nágrenni Fossavatns yfir á Seljalandsdal. Árið 1987 bættist 10 km vegalengdin við og tveimur árum síðar var einnig farið að bjóða upp á 7 km leið sem er mjög létt og hentar vel allri fjölskyldunni. Enn var svo bætta við vegalengdirnar þegar tekin var upp keppi í 50 km göngu.

Fyrsta Fossavatnsgangan fór fram á annan Páskadag árið 1935. Keppendur voru 7 talsins og var brautin mæld 18 km. Sigurvegari varð Magnús Kristjánsson úr Skátafélaginu Einherjum á tímanum 1 klst. og 50 mínútum, annar varð Sigurjón Halldórsson úr Herði á 1:53 klst. og þriðji Sig.Baldvinsson úr Einherjum á 1:54 klst.

Á fimmta og sjötta áratugnum féll Fossavatnsgangan 14 sinnum niður frá árinu 1955 hefur hún farið fram á hverju ári. 

8.6 Skíðamót Íslands. Haldið með einhverra ára millibili í samstarfi við Skíðasamband Íslands. Haldið á Ísafirði 2008.
8.7 Bikarmót. Haldin í samstarfi við Skíðasamband Íslands.
8.8 Unglingameistaramót. Haldin með einhverra ára millibili í samstarfi við Skíðasamband Íslands. Haldið á Ísafirði 2009.
8.9 Fismót. Haldin í tengslum við Skíðamót Íslands eða bikarmót.
9 Fjármál

9.1 Ársreikningar
Sjá fylgiskjal
9.2 Fjárhagsáætlun
Sjá fylgiskjal
10   Foreldraráð: 
· Sér um að panta fatnað fyrir Skíðafélagsfólk.

· Sér um að afhenda fatnað félagsins og taka við greiðslu.

· Aðstoðar þjálfara við skipulagningu og framkvæmd félagsstarfs.

· Skipuleggur í samráði við nefndir og þjálfara fararstjórn í ferðum.

· Aðstoðar stjórn við ýmis stór verkefni sem til falla.
Í foreldraráði sitja: Þórunn Pálsdóttir, Þóra Einarsdóttir og Jóna Hólmbergsdóttir.
11   Forvarnastefna
· Skíðafélag Ísfirðinga tekur skýra afstöðu gegn neyslu vímuefna og tóbaks í tengslum við íþróttir. 
· Öll meðferð vímugjafa er stranglega bönnuð í keppnis- og æfingaferðum á vegum félagsins.
· Félagið gerir sér grein fyrir mikilvægu hlutverki sínu í vímuefnavörnum. 
· Félagið mun bregðast sérstaklega við allri vímuefnaneyslu iðkenda undir 20 ára aldri.
Viðbrögð félagsins ef reglur þessar eru brotnar:

Foreldrar félagsmanna undir 18 ára aldri undantekningalaust látnir vita ef grunur leikur á neyslu áfengis, tóbaks eða annarra fíkniefna. Kvikni grunur um neyslu ólöglegra vímuefna munu þjálfarar hafa samráð við fagaðila, þar með talið lögreglu, um viðbrögð við slíkum málum.
Viðbrögð félagsins við brotum á þessum reglum verða í formi tilmæla og ábendinga. Skili slík viðbrögð ekki árangri getur komið til tímabundins banns frá æfingum og/eða keppni. Viðbrögð félagsins skulu miðast við að aðstoða iðkandann við að laga sig að reglunum og að hann fái færi á að halda áfram starfi innan félagsins.

Félagið mælir ekki með iðkendum í landslið hafi þeir orðið uppvísir að neyslu ólöglegra vímuefna.

Hlutverk þjálfara. Þjálfarar skulu vera iðkendum til fyrirmyndar jafnt á æfingum og í daglegu lífi. Þjálfarar skulu framfylgja stefnu félagsins og vera í samstarfi við foreldra. Þjálfarar fræða iðkendur um áhrif áfengis, tóbaks og fíkniefna á heilbrigði þeirra og árangur í íþróttum. Félagið sér þjálfurum fyrir fræðsluefni um áhrif vímuefnaneyslu á árangur í íþróttum.
12   Umhverfismál
· Félagið hvetur félagsmenn sína til að ganga vel um náttúruna.      
· Félagið gengur á hverju vori með fram vegum á norðanverðum Vestfjörðum og tínir rusl, bæði börn og fullorðnir taka þátt í því. Þetta er orðin hefð hjá félaginu og ein af góðu stundunum í ,,skíðafjölskyldunni”. 
· Félagið hefur verið iðið við að sá grasfræjum og áburði í snjóflóðagarða og í þau svæði þar sem framkvæmt hefur verið jarðrask á skíðasvæðinu. Félagið mun áfram vinna á þessum nótum.
13     Jafnréttisstefna
    Stefna félagsins í jafnréttismálum er að gera öllum jafn hátt undir höfði.

· Félagið mismunar félagsmönnum ekki eftir aldri, kyni eða kynþætti.
· Félagið hvetur bæði kyn til áframhaldandi íþróttaiðkunar.

· Í stjórn félagsins sitja ávallt einstaklingar af báðum kynjum.
14    Félagatal

Sjá fylgiskjal
